
ე) ოჯახში ძალადობის ფაქტებზე ეფექტიანი რეაგირებისათვის გააძლიეროს საქართველოს შინაგან საქმეთა სამინისტროსთან კოორდინაცია და თანამშრომლობა; 
სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდი აქტიურად თანამშრომლობს საქართველოს შინაგან საქმეთა სამინისტროს შესაბამის სამსახურებთან და ეს თანამშრომლობა არის კოორდინირებული და ეფექტური.
ვ) უზრუნველყოს სოციალური მუშაკების როლისა და ჩართულობის გაზრდა ქალთა მიმართ ძალადობისა და ოჯახში ძალადობის ფაქტებზე რეაგირებისთვის; 
სსიპ ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდსა და ამერიკის შეერთებული შტატების საერთაშორისო განვითარების სააგენტოს (USAID) შორის გაფორმებული საგრანტო ხელშეკრულების ფარგლებში 2015 წლის 1 ნოემბრიდან დაიწყო პროექტის – „საქართველოში ოჯახში ძალადობის შემცირება“– განხორციელება. სატრენინგო მოდულის შექმნის მიზნით, აყვანილ იქნა ერთი საერთაშორისო ექსპერტი ორი ადგილობრივი ექსპერტი. 2016 წლის პირველ კვარტალში შემუშავდა სატრენინგო მოდული და ეროვნული რეფერალური პროცედურების პროექტის  – ოჯახში ძალადობის მსხვერპლთა გამოვლენის, მათი დაცვის, დახმარებისა და რეაბილიტაციის თაობაზე – დოკუმენტი. ასევე, რეფერალურ პროცედურებში მოხდა სოციალური მუშაკის როლის ინსტიტუციონალიზაცია ოჯახში ძალადობის საკითხებში. მომზადდა სოციალური  მუშაკის როლის განმსაზღვრელი დოკუმენტის პირველი სამუშაო ვერსია და ტრენინგის კურიკულუმი. 
2016 წლის 24 ივნისს, პროექტის ფარგლებში, მოხდა რეფერალური პროცედურების პროექტის საჯარო განხილვა (ადგილობრივი არასამთავრობო ორგანიზაციების მონაწილეობით). 
2016 წლის 24-30 მაისს,  პროექტის ფარგლებში მომზადებული კურიკულუმის შესაბამისად, ჩატარდა ტრენერთა ტრენინგი (TOT), რომელშიც მონაწილეობდა სოციალური მომსახურების სააგენტოს 19  უფროსი სოციალური მუშაკი.
27–28 ივნისს გაიმართა საკოორდინაციო შეხვედრა ოჯახში ძალადობის პრევენციისა და მსხვერპლთა/დაზარალებულთა ეფექტიანი დაცვის/დახმარების/რეაბილიტაციის მიზნით სოციალური მომსახურების სააგენტოს თანამშრომლებსა (მათ შორის უფროსი სოციალური მუშაკების მონაწილეობით) და ფონდის თანამშრომლებს (მათ შორის თავშესაფრების უფროსებისა და თავშესაფრების სოციალური მუშაკების მონაწილეობით) შორის ინფორმაციის გაზიარებისა და შემდგომი ნაბიჯების დაგეგმვის მიზნით (მონაწილეთა რაოდენობა 40). 
2016 წლის 21 სექტემბერს დაიწყო სოციალური მომსახურების სააგენტოს სოციალური მუშაკების ტრენინგი. გადამზადდა 255 სოციალური მუშაკი. ტრენინგები ჩაატარეს ტრენერთა ტრენინგის (TOT) შედეგად გადამზადებულმა უფროსმა სოციალურმა მუშაკებმა. 
ამ ეტაპისთვის, ,,ოჯახში ძალადობის მსხვერპლთა გამოვლენის, მათი დაცვის, დახმარებისა და რეაბილიტაციის რეფერირების პროცედურების“ დოკუმენტის პროექტი საბოლოო სახით არის ჩამოყალიბებული.

ზ) უზრუნველყოს შეზღუდული შესაძლებლობის მქონე პირთათვის თავშესაფრის მომსახურების ხელმისაწვდომობა; 
აღნიშნული მომსახურების ხელმისაწვდომობის თვალსჩინოებისათვის წარმოგიდგენთ სათემო ორგანიზაციების ქვეპროგრამის        ბიუჯეტსა  და ბენეფიციართა რაოდენობას ბოლო 3 წლის  მონაცემების მიხედვით: 

	წლები
	ბიუჯეტი
	ბენეფიციართა რაოდენობა

	2014
	836 600
	180

	2015
	984 300
	180

	2016
	1 230 000
	216


 
ამასთან, გაზრდილია მომსახურების გეოგრაფიული ხელმისაწვდომობაც: ქვეყნის მასშტაბით სათემო მომსახურების განმახორციელებელია 23 ორგანიზაცია. საანგარიშო პერიოდის განმავლობაში გაიხსნა 7 ახალი დაწესებულება: ოთხი ქალაქ თბილისში ერთი ლაგოდეხის მუნიციპალიტეტში, ერთი რუსთავსა და  ერთი გორში. 


თ) უზრუნველყოს გადამდები ინფექციური დაავადების მქონე პირთათვის მომსახურების მიწოდება ინდივიდუალური საცხოვრისისა თუ ცალკე თავშესაფრის მოწყობით; 
მონიტორინგის შედეგების შესაბამისად,  მწვავე, გადამდები ინფექციური დაავადების გამოვლენის შემთხვევაში, შინაგანაწესის საფუძველზე უზრუნველყოფილია ბენეფიციართა იზოლაციისა და გართულებულ შემთხვევებში - ჰოსპიტალიზაციის სკითხები.

ი) შეიმუშაოს და დანერგოს ადამიანით ვაჭრობის (ტრეფიკინგის) მსხვერპლთა მომსახურების დაწესებულების (თავშესაფრის) მომსახურების სტანდარტი; 
ტრეფიკინგის წინააღმდეგ ბრძოლის უწყებათაშორისი საბჭოს სხდომაზე განიხილება საკითხი ადამიანით ვაჭრობის (ტრეფიკინგის) მსხვერპლთა თავშესაფრების მომსახურების სტანდარტების შემუშავებისა  და დანერგვის მიზანშეწონილობის შესახებ. 
ამასთან, აღვნიშნავთ, რომ 2016  წლის აგვისტოს თვეში სსიპ – ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის (შემდგომში - ფონდი) მიერ ადამიანით ვაჭრობის (ტრეფიკინგის) მსხვერპლთა მომსახურების დაწესებულებების (თავშესაფრები) (შემდგომში - თავშესაფრები) ჩართულობით შემუშავებული და დამტკიცებული იქნა თავშესაფრების ახალი  შინაგანაწესები.  
ზემოაღნიშნული შინაგანაწესების მიხედვით შეიცვალა ადამიანით ვაჭრობის (ტრეფიკინგის) მსხვერპლზე/დაზარალებულზე დამოკიდებული პირის განმარტება, რომლის მიხედვით დამოკიდებული პირი არის ადამიანით ვაჭრობის (ტრეფიკინგის) მსხვერპლის/დაზარალებულის 18 წლამდე ასაკის შვილი, ასევე პირი, რომლის კანონიერი წარმომადგენელიც არის ადამიანით ვაჭრობის (ტრეფიკინგის) მსხვერპლი/დაზარალებული.  
ცვლილება განხორციელდა მუხლში, რომელიც  შეეხება ადამიანით ვაჭრობის (ტრეფიკინგის) მსხვერპლისთვის/დაზარალებულისათვის თავშესაფრით სარგებლობის ვადებს და პირობებს. ცვლილების თანახმად ადამიანით ვაჭრობის (ტრეფიკინგის) 14 წლამდე არასრულწლოვანი მსხვერპლის/დაზარალებულის (ადამიანით ვაჭრობის (ტრეფიკინგის) მსხვერპლი/დაზარალებული მშობლის/კანონიერი წარმომადგენლის გარეშე) შემთხვევაში თავშესაფრით სარგებლობის ვადა არ უნდა აღემატებოდეს 10 კალენდარული დღეს. თავშესაფრით სარგებლობის საერთო ვადა სრულწოვანი მსხვერპლის/დაზარალებულის შემთხვევაში (ვადის გაგრძელების პერიოდების ჩათვლით)  არ უნდა აღემატებოდეს 9 თვეს, ხოლო ადამიანით ვაჭრობის (ტრეფიკინგის) 14 წლამდე არასრულწლოვანი მსხვერპლის/დაზარალებულის (ადამიანით ვაჭრობის (ტრეფიკინგის) მსხვერპლი/დაზარალებული მშობლის/კანონიერი წარმომადგენლის გარეშე) შემთხვევაში, მეურვეობისა და მზრუნველობის ორგანოს შუამდგომლობის საფუძველზე –  20 კალენდარულ დღეს.
განახლდა და დაიხვეწა თავშესაფრის ბენეფიციართა რეაბილიტაცია-რეინტეგრაციის ინდივიდუალური გეგმა და რეაბილიტაცია-რეინტეგრაციის ინდივიდუალური გეგმის გადასინჯვა/შეფასების ფორმა. აღნიშნულ გეგმებში თავშესაფრის მულტიდისციპლინური გუნდის მიერ  (იურისტი, ფსიქოლოგი, სოციალური მუშაკი, მედდა, ძიძა) განისაზღვრება ბენეფიციარების (დამოკიდებული პირების ჩათვლით) საჭიროებები (სამართლებრივი დახმარება, ფსიქოლოგიური მდგომარეობის გაუმჯობესება, ჯანმრთელობის მდგომარეობის გაუმჯობესება, სოციალური პრობლემების მოგვარებაში მხარდაჭერა, ოჯახსა და საზოგადოებაში ინტეგრაცია)  და მათი შესრულების მიზნით გასატარებელი ღონისძიებები. 

დამტკიცდა თავშესაფარსა და ბენეფიციარს შორის  ხელშეკრულების ვადის გაგრძელების თაობაზე შეთანხმების  ფორმა, რომლის მიხედვით ბენეფიარსა და თავშესაფარს შორის დადებული ხელშეკრულების ვადის გაგრძელება, გარდა ადამიანით ვაჭრობის (ტრეფიკინგის) 14 წლამდე არასრულწლოვანი მსხვერპლის/დაზარალებულის (ადამიანით ვაჭრობის  (ტრეფიკინგის) მსხვერპლი/დაზარალებული მშობლის/კანონიერი წარმომადგენლის გარეშე)  შემთხვევისა,  შესაძლებელია იმ შემთხვევაში, თუ:
ა) სრულად არ/ვერ მოხერხდა რეაბილიტაცია-რეინტეგრაციის ინდივიდუალური  გეგმით გათვალისწინებული ღონისძიებების განხორციელება;
ბ) თავშესაფრის მულტიდისციპლინური გუნდის მიერ ბენეფიციარის მდგომარეობის შეფასებაში მითითებულია ხელშეკრულების ვადის გაგრძელების დასაბუთებული სხვა საჭიროება;
გ) არ არის დასრულებული სისხლის სამართლის საქმის წარმოება.

დამტკიცდა ადამიანით ვაჭრობის (ტრეფიკინგის) მსხვერპლის/დაზარალებულის მიერ თავშესაფრის დატოვების შემდგომ ერთწლიანი მონიტორინგის ფორმა, რომლის მიხედვით თავშესაფრის სოციალური მუშაკი ბენეფიციარის მიერ თავშესაფრის დატოვებიდან 12 თვის განმავლობაში (ყველა 3 თვეში) ახორციელებს მისი მდგომარეობის მონიტორინგს.

ნ) მიიღოს ყველა საჭირო ზომა, რათა სოციალურმა მუშაკებმა მეტი ყურადღება მიაქციონ არასრულწლოვან პაციენტებს და ხშირად ჰქონდეთ მათთან კომუნიკაცია მათი საუკეთესო ინტერესების დაცვის უზრუნველსაყოფად; 
ბავშვზე ზრუნვის 24-საათიან მომსახურებებში, ფსიქიატრიული საჭიროების გამოვლენის შემთხვევაში, სოციალური მუშაკია არასრულწლოვანის წარმომადგენელი და იცავს მის ინტერესებს, ხდება აღსაზრდელის გადაყვანა ქ. თბილისის #5 კლინიკური საავადმყოფოს ბავშვთა და მოზარდთა ფსიქიატრიულ დეპარტამენტში, სადაც მათ უტარდებათ სტაციონარული მკურნალობა 21 დღის განმავლობაში. ხოლო არასრულწლოვან პაციენტებთან, რომლებიც არ იმყოფებიან სახელმწიფო მზრუნველობის ქვეშ, სოციალური მუშაკი ერთვება მშობლის მხრიდან ძალადობის ფაქტის რეფერირების შემთხვევაში.

ჯ) უზრუნველყოს ფსიქიატრიული დაწესებულების პერსონალის ინფორმირება/სწავლება ქმედუნარიანობის სამართლებრივი რეფორმის ფარგლებში განხორციელებული საკანონმდებლო  ცვლილებების თაობაზე, აგრეთვე იმავე რეფორმის ფარგლებში მისთვის განსაზღვრული ვალდებულების დროული შესრულება და შესაბამისი პროცედურების დაჩქარება; 
    2015 წლის 1 აპრილამდე ქმედუუნაროდ აღიარებული, ხოლო შემდგომ პერიოდში ფსიქო-სოციალური საჭიროების მქონე პირებისთვის კანონთან თანასწორობის უფლების  ყველასათვის თანაბრად  ხელმისაწვდომობის მიზნით, საქართველოს სამოქალაქო კოდექსით გარდამავალი პერიოდისთვის განსაზღვრულ იქნა ვალდებულებები არამარტო მეურვეობისა და მზრუნველობის ორგანოსთვის, არამედ - ფსიქიატრიული დაწესებულებებისთვისაც,   კერძოდ: ამავე კოდექსის 15081 მუხლის მოთხოვნათა შესაბამისად: ,,თუ 2015 წლის 1 აპრილამდე სასამართლოს მიერ ქმედუუნაროდ ცნობილი პირი მოთავსებულია სტაციონარულ ფსიქიატრიულ დაწესებულებაში, ეს დაწესებულება ვალდებულია სამეურვეო პირის მხარდაჭერის მიმღებად ცნობისა და მისი ინდივიდუალური შეფასებისათვის 2015 წლის 1 აპრილიდან 2 წლის განმავლობაში მიმართოს სასამართლოს. ხოლო მეურვეობისა და მზრუნველობის ორგანო  ვალდებულებულია ქმედუუნაროდ ცნობილი პირების მონაცემთა ბაზის განახლებიდან 6 თვის განმავლობაში უზრუნველყოს მეურვეებისთვის და ფსიქიატრიული დაწესებულებებისთვის ამავე კოდექსის 15081 მუხლით დადგენილი მოვალეობის შესახებ  ინფორმაციის მიწოდება და მათი გაფრთხილება ამ მოვალეობის შეუსრულებლობისთვის ადმინისტრაციული პასუხისმგებლობის დაკისრების შესაძლებლობის შესახებ. 
       გამომდინარე აქედან, ზემოაღნიშნული ვალდებულების შესრულების მიზნით,   საქართველოს ადმინისტრაციულ სამართალდარღვევათა კოდექსის 1727-ე მუხლის, 239-ე მუხლის მე-60 ნაწილის, საქართველოს ზოგადი ადმინისტრაციული კოდექსის 50-53-ე მუხლებისა და საქართველოს შრომის, ჯანმრთელობისა და სოციალური დაცვის მინისტრის 2007 წლის 27 ივნისის N190/ნ ბრძანებით დამტკიცებული „საჯარო სამართლის იურიდიული პირის – სოციალური მომსახურების სააგენტოს დებულების“ მე-4 მუხლის საფუძველზე, 2016 წლის 22 აგვისტოს გამოიცა სსიპ ,,სოციალური მომსახურების სააგენტოს“ დირექტორის ბრძანება (N04-436/ო ) ,,მხარდამჭერის მიერ თავისი მოვალეობების არაჯეროვნად შესრულებისა და საქართველოს სამოქალაქო კოდესის 1292-ე და 1508'-ე მუხლის 1-ლი და მე-2 ნაწილით გათვალისწინებული მოვალეობების შეუსრულებლობის გამო ადმინისტრაციული სამართალდარღვევის საქმის წარმოებისათვის დოკუმენტების ფორმების და მათი შევსების ინსტრუქციის დამტკიცების შესახებ“, რომლის თანახმადაც, დამტკიცებულ იქნა: 
ა)  „ადმინისტრაციული სამართალდარღვევის საქმის წარმოებისათვის დოკუმენტების ფორმების  შევსების ინსტრუქცია“; 
ბ) გ)ადმინისტრაციული სამართალდარღვევის საქმეზე გამოტანილი დადგენილების  ფორმა -  დადგენილება ადმინისტრაციული სახდელის დადების შესახებ”.

ამასთან,  სოციალური მომსახურების სააგენტოს ტერიტორიულ ერთეულებს დაევალათ  ამ ბრძანების ძალაში შესვლის დღიდან 1 თვის ვადაში   უზრუნველყონ 2015 წლის 01 აპრილამდე ქმედუუნაროდ აღიარებული პირების მეურვეების, ფსიქიატრიული და სპეციალიზებული დაწესებულებების ინფორმირება საქართველოს სამოქალაქო კოდექსის 15081 მუხლით დადგენილი მოვალეობის შესახებ და მათი გაფრთხილება ამ მოვალეობის შეუსრულებლობისთვის ადმინისტრაციული პასუხისმგებლობის დაკისრების შესაძლებლობის შესახებ.
	     გარდა ამისა, სოციალური მომსახურების სააგენტოს თბილისის  საქალაქო ცენტრს, აჭარის ავტონომიური რესპუბლიკის ფილიალსა და სამხარეო ცენტრებს დაეგზავნათ ცირკულარული წერილი (N04/18300;10.03.16.), რათა, უფლებამოსილების ფარგლებში, სამოქამედო არეალის მიხედვით, მოახდინონ  ქმედუუნაროდ აღიარებული პირების მეურვეებისა (2016 წლის 31 ივლისამდე) და სპეციალიზირებული და ფსიქიატრიული დაწესებულებების ადმინისტრაციის  (2016 წლის 30 აპილამდე) ინფორმირება საქართველოს სამოქალაქო კოდექსის 15081-ე მუხლით დაკისრებული მოვალეობების შესახებ.

	



ჰ) უზრუნველყოს შესაბამის სამსახურებთან თანამშრომლობა ფსიქიკური შეზღუდვის მქონე პირის მშობლის უფლების დასაცავად; 
        ქმედუუნარობის სფეროში რეფორმის განხორციელებამდე სახელმწიფო ზრუნვის დაწესებულებაში მოთავსებული ქმედუუნაროდ ცნობილი პირის შვილის შეძენის შემთხვევაში, ახალშობილს ,,სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის N52/ნ ბრძანების მე-8 მუხლის საფუძველზე ენიჭებოდა მზრუნველობამოკლებული ბავშვის სტატუსი  და დაუყოვნებლივ ექვემდებარებოდა  ჩვილ ბავშვთა სახლში მოთავსებას. რაც ავტომატურად იწვევდა ბავშვისა და მშობლის დაშორებას. 
 რეფორმის განხორციელების შემდეგ  ,,სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის N52/ნ ბრძანების მე-8 მუხლში შეტანილი ცვლილების  საფუძველზე (18.04.2016 N 01–16/ნ) სახელმწიფო ზრუნვის დაწესებულებაში მოთავსებულ  მხარდაჭერის მიმღებ პირს მიეცა მშობლის უფლების განხორციელების საშუალება.  

ჰ5) განახორციელოს ხანდაზმულთა სადღეღამისო სპეციალიზებული დაწესებულებების მიერ მათთვის მომსახურების მიწოდების რეგულარული მონიტორინგი და დარღვევების აღმოჩენის შემთხვევაში მათზე ადეკვატური რეაგირება მოახდინოს; 
მონიტორინგის სამმართველოს მიერ ხანდაზმულთა სადღეღამისო სპეციალიზირებულ დაწესებულებებში ხორციელდება გეგმიური (,,სადღეღამისო სპეციალიზებულ დაწესებულებებში შეზღუდული შესაძლებლობის მქონე პირთა და ხანდაზმულთა მომსახურების მინიმალური სტანდარტებითა’’ და ,,სოციალური რეაბილიტაციისა და ბავშვზე ზრუნვის სახელმწიფო პროგრამით“ განსაზღვრულ მოთხოვნებთან  შესაბამისობა) და არაგეგმიური მონიტორინგი (მომართვის საფუძველზე). 2015 წელს ქვეპროგრამის ფარგლებში განხორციელდა რეგისტრირებული ხანდაზმულთა 24 საათიანი მომსახურებებისა და სსიპ ადამიანთა ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის ფილიალების (თბილისი, ქუთაისი) სრული მონიტორინგი. მონიტორინგის განხორციელების შემდგომ მომსახურებებს ეგზავნება რეკომენდაციები და მათი  შესრულების ვადების შესახებ  წერილობითი ინფორმაცია. შესრულებული რეკომენდაციების  შესახებ სრული ინფორმაცია   ინახება სოციალური დაცვის დეპრტამენტში. 

ჰ6) მომსახურების მიმწოდებლად დარეგისტრირებამდე ორგანიზაციას მოსთხოვოს სრულყოფილი დოკუმენტაციის წარდგენა შემოთავაზებული მომსახურების ხარისხისა და ადეკვატურობის წინასწარი შეფასების უზრუნველსაყოფად; 
,,სოციალური რეაბილიტაციისა  და ბავშვზე ზრუნვის 2016 წლის სახელმწიფო პროგრამის’’ ზოგიერთი ქვეპროგრამით განსაზღვრული მომსახურების მიმწოდებელთა რეგისტრაცია    ხორციელდება საქართველოს შრომის, ჯანმრთელობისა და სოციალური დაცვის მინისტრის 2016 წლის 18 მარტის #01-61/ო ბრძანებით, რომელშიც  მომსახურების უკეთესი ხარისხის უზრუნველსაყოფად ეტაპობრივად ხდება ცვლილებების შეტანა. რეგისტრაციისათვის საჭირო კრიტერიუმების განსაზღვრა ხდება  მომსახურების სტანდარტების შემუშავების პარალელურად. 

ჰ7) შეაფასოს ხანდაზმულთა სადღეღამისო სპეციალიზებულ დაწესებულებებში ძალადობისა და არასათანადო მოპყრობის რისკფაქტორები ასეთი ფაქტების თავიდან ასაცილებლად; უზრუნველყოს ამ დაწესებულებებში ბენეფიციართა მიმართ არაადამიანური ან დამამცირებელი მოპყრობის ან სხვა სახის ძალადობის ფაქტების იდენტიფიცირება, მათზე ადეკვატური რეაგირება და ეფექტიანი ზედამხედველობის სისტემის შექმნა;
ხანდაზმულთა სადღეღამისო სპეციალიზირებულ დაწესებულებებში განხორციელებული გეგმიური მონიტორინგის შედეგად დადგინდა, რომ თითოეული მომსახურება იცნობს და ხელმძღვანელობს მოქმედი კანონმდებლობით („ოჯახში ძალადობის აღკვეთის, ოჯახში ძალადობის მსხვერპლთა დაცვისა და დახმარების შესახებ”  საქართველოს კანონი). ბენეფიციარებს მიეწოდება ინდივიდუალურ საჭიროებებსა და შესაძლებლობებზე დაფუძნებული მომსახურება, რომლის პროცესში ბენეფიციარები დაცული არიან რასის, კანის ფერის, სქესის, ენის, რელიგიის, პოლიტიკური თუ სხვა მრწამსის, ეროვნული, ეთნიკური და სოციალური წარმოშობის, ქონებრივი მდგომარეობის, ჯანმრთელობის ან სხვა რამ ნიშნით დისკრიმინაციისგან, ასევე, მიკერძოებული ან უარყოფითი დამოკიდებულებისა, თუ ქმედებისაგან, რამაც შეიძლება თავი იჩინოს მომსახურების მიწოდებისას მომსახურების მიმწოდებლისგან, სხვა ბენეფიციარისგან ან სხვა პირისგან. 
განხორციელებულია არაგეგმიური მონიტორინგის ერთი შემთხვევა, რომლის საფუძველსაც წარმოადგენდა ერთ-ერთი ბენფიციარის საჩივარი მის მიმართ შესაძლო ძალადობასთან დაკავშირებით. მონიტორინგის ჯგუფის მიერ მოხდა ფაქტების გადამოწმება, რაც გამორიცხავდა დამამცირებელ ან არადამიანურ მოპყრობას მომსახურებისა, თუ სხვა ბენეფიციარების მხრიდან. (ბენეფიციარი იმყოფებოდა აღრიცხვაზე ფსიქონევროლოგიურ დისპანსერში და საჭიროებდა სპეციალურ მკურნალობის კურსს. პერიოდულად ქონდა დაავდებისათვის დამახასიათებელი სიმპტომატიკა).  
საჭიროების შემთხვევაში, თითქმის ყველა მომსახურებაში უზრუნველყოფილია სათანადო ღონისძიებების გატარება ბენეფიციართა ფსიქო-სოციალური დახმარების მიზნით (ზოგიერთ მომსახურებას ყავს როგორც ფსიქოლოგი ასევე, სოციალური მუშაკი, ხოლო სხვა ორგანიზაცები სარგებლობენ სსიპ სოციალური მომსახურების სააგენტოს ტერიტორიული ორგანოების რესურსით). ზოგიერთ მომსახურებაში ადგილი აქვს ბენეფიციართა შორის კონფლიქტურ სიატუაციებს. რთული ქცევის მართვის და ინტერვენციის შესახებ ინფორმაცია გაწერილია თითოეული მომსახურების შინაგანაწესში რომელსაც იცნობს და სარგებლობს პერსონალი. შესაბამისად, მომსახურებების ადმინისტრაციები ადექვატურად რეაგირებენ ნებისმიერ შემთხვევაზე და შექმნილი აქვთ ეფექტური ზრუნვა-მეთვალყურეობის სისტემა.
მომსახურებებში ძალადობის ყველა ფაქტი თუ განცხადება ასევე, მის საპასუხოდ გატარებული ღონისძიება, წერილობით არის აღრიცხული სპეციალურ ჟურნალებში. მონიტორინგის განხორციელების პროცესში გამოვლინდა, რომ ზოგიერთ მომსახურებაში წარმოდგენილია აღნიშნული ჟურნალები, სადაც არანაირი ძალადაობის ფაქტი და შესაბამისი რეაგირების შესახებ ინფორმაცია არ იყო გაწერილი, მიუხედავად ძალადობის შესაძლო ფაქტების არსებობისა (ბენეფიციარებთან განხორციელებული ინტერვიუები). 
მომსახურებების მიმართ გაიცა შესაბამისი რეკომენდაციები, როგორც ჟურნალის წარმოებისათვის, ასევე ადექვატური რეაგირებისა და რეფერირების შესახებ.

ჰ8) დაგეგმოს და რეგულარულად განახორციელოს ღონისძიებები ხანდაზმულთა რეზიდენტული დაწესებულებების პერსონალის კვალიფიკაციის ასამაღლებლად; 
სამინისტროს სოციალური დაცვის დეპარტამენტის პროგრამების მონიტორინგის სამმართველოს მიერ სათემო ორგანიზაციების მომსახურებების შესწავლის შედეგებისა და შესაბამისი რეკომენდაციების გაცნობისა და გაზიარების მიზნით 2015 წლის ბოლოს შედგა გაფართოებული შეხვედრა აღნიშნული მომსახურების მიმწოდებლებთან.

ჰ9) უზრუნველყოს ხანდაზმულთა რეზიდენტული დაწესებულებების ადმინისტრაციის წარმომადგენელთა ცნობიერების ამაღლება, კონფიდენციალურობის მოთხოვნების დაცვა, მათ შორის, შესაბამისი ინფორმაციის გამჟღავნებამდე ბენეფიციარისგან და მისი კანონიერი წარმომადგენლისგან წერილობითი თანხმობის მიღების პრაქტიკის დანერგვა;  
2015 წლის ნოემბერში პერსონალურ მონაცემთა დაცვის ინსპექტორის აპარატის თანამშრომლებმა სახელმწიფო ფონდის თანამშრომლებისათვის ჩაატარეს ტრენინგი პერსონალურ მონაცემთა დაცვის საკითხებზე. აღნიშნულ ტრენინგს ესწრებოდა ყველა ფილიალისა, მათ შორის ხანდაზმულთა პანსიონატების უფროსები. კონფიდენციალობის დაცვის საკითხები მოწესრიგებულია ფილიალებსა და თავშესაფრებში. 
ჰ10) უზრუნველყოს საჯარო სამართლის იურიდიული პირის − ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის ფილიალებში უკუკავშირისა და გასაჩივრების მექანიზმის გამართულად ფუნქციონირება და ანონიმური უკუკავშირის მიწოდება; 
აღნიშნული საკითხი რეგულირდება სახელმწიფო ფონდის დირექტორის 2014 წლის 3 დეკემბრის #07–201/ო ბრძანებით დამტკიცებული სსიპ – ადამიანით ვაჭრობის (ტრეფიკინგის) მსხვერპლთა, დაზარალებულთა დაცვისა და დახმარების სახელმწიფო ფონდის ტერიტორიული ერთეულების (ფილიალების) შინაგანაწესით. კერძოდ, შინაგანაწესის მე–7–ე მუხლის თანახმად, ფონდის ტერიტორიულ ერთეულებში (ფილიალები)უკუკავშირის/გაპროტესტების შემდეგი სახის პროცედურები არსებობს:
,,1. ფონდი ფილიალების ბენეფიციარებს, მათ კანონიერ წარმომადგენლებსა და ფილიალის თანამშრომლებს უფლება აქვთ გამოხატონ თავიანთი შეხედულება და/ან უკმაყოფილება ნებისმიერ საკითხთან დაკავშირებით. სიტყვიერი/წერილობითი აზრი და/ან პროტესტი განიხილება  ფილიალის უფროსის მიერ, რომელიც წერილობით პრეტენზიას შემდგომი რეაგირებისათვის დაუყონებლივ უგზავნის ფონდის ხელმძღვანელობას.
2. ფილიალების ბენეფიციარები, ასევე მათი კანონიერი წარმომადგენლები და ფილიალების თანამშრომლები ინფორმირებულნი არიან აზრის გამოხატვის/გაპროტესტების პროცედურის შესახებ.
3. ბენეფიციარს ან/და მის კანონიერ წარმოამადგენელს, შესაბამისი ფილიალის თანამშრომელს  უფლება აქვს გამოიყენოს უკუკავშირის/გაპროტესტების შემდეგი ფორმები: 
ა) სიტყვიერი; 
ბ) წერილობითი;
გ) ანონიმური.
4. ფილიალის თანამშრომელი ვალდებულია:
ა) ნებისმიერ ბენეფიციარს მისცეს აზრის/პროტესტის გამოხატვის საშუალება;
ბ) არ შეაწყვეტინოს ბენეფიციარს აზრის/პროტესტის გამოხატვის პროცესი;
გ) არ მოახდინოს ნეგატიური რეაგირება, ბენეფიციარის მიერ აზრის/პროტესტის გამოხატვის დროს;
დ)  აზრის/პროტესტის გამოხატვისას, ბენეფიციარს შეუქმნას მყუდრო გარემო; 
ე) იმ შემთხვევაში, თუ აზრი/პროტესტი საჭიროებს დაუყოვნებელ ჩარევას, მოახდინოს მასზე გადაუდებელი რეაგირება.
5. ფილიალის ადმინისტრაცია ვალდებულია:
ა) განიხილოს აზრი/პროტესტი რეგულარულად, სულ მცირე, თვეში ერთხელ;
ბ) აზრის/პროტესტის შინაარსიდან გამომდინარე, აცნობოს ფონდის ხელმძღვანელობას. ხოლო ეს უკანასკნელი ვალდებულია გაატაროს კანონმდებლობით დადგენილი ღონისძიებები.
6. ანონიმური უკუკავშირისთვის ფილიალში  უნდა არსებობდეს  სპეციალური უკუკავშირის ჟურნალი (შინაგანაწესის დანართი 1). ასევე, შესაძლებელია არსებობდეს სპეციალური ყუთი.
7. სპეციალური უკუკავშირის ჟურნალი უნდა იყოს განთავსებული ბენეფიციარებისათვის/კანონიერი წარმომადგენლებისათვის თვალსაჩინო და ხელმისაწვდომ ადგილას, უნდა იყოს დანომრილი, ზონარგაყრილი, დალუქული და ბეჭედდასმულ მდგომარეობაში. აღნიშნული ჟურნალი უნდა მოწმდებოდეს ფილიალის უფროსის მიერ ყოველი კვირის ბოლო სამუშაო დღეს. ჟურნალში დაფიქსირებული აზრის/პროტესტის შემთხვევაში ფილიალის უფროსის მხრიდან შესაბამისი რეაგირების თაობაზე უნდა დგებოდეს წერილობითი დოკუმენტი უფროსის ხელმოწერით. აღნიშნული ჟურნალი და რეაგირების წერილობითი დოკუმენტ(ებ)ი ხელმისაწვდომი უნდა იყოს ფონდის მონიტორინგის, შეფასებისა და პროექტების დიზაინის სამმართველოს ნებისმიერ დროს.
8. სპეციალური ყუთი (ასეთის არსებობის შემთხვევაში) უნდა იყოს განთავსებული ბენეფიციარებისათვის/კანონიერი წარმომადგენლებისათვის თვალსაჩინო და ხელმისაწვდომ ადგილას, უნდა იყოს დალუქული და იკეტებოდეს საკეტით. ყუთის გასაღები უნდა ინახებოდეს მონიტორინგისა და კოორდინაციის სამმართველოში  და ყუთის გახსნა უნდა ხდებოდეს სამმართველოს თანამშრომლის მიერ ფილიალის ადმინისტრაციის თანდასწრებით. ყუთში დაფიქსირებული აზრის/პროტესტის ამსახველი წერილების შემთხვევაში შესაბამისი რეაგირების თაობაზე უნდა შედგეს ოქმი“.
აღნიშნული წესები გამოქვეყნებულია (გამოკრულია) ფილიალების შენობებში თვალსაჩინო ადგილას და ხელმისაწვდომია ყველა ბენეფიციარისთვის

ჰ11) უზრუნველყოს ხანდაზმულთა სადღეღამისო სპეციალიზებული დაწესებულებებისთვის კვების მინიმალური სტანდარტის შემუშავება და შესაბამისი ნორმატიული აქტით დამტკიცება; 
ფონდის სტრუქტურულ და ტერიტორიულ ერთეულებში შემუშავდა სტანდარტიზირებული მენიუები და მათი დანერგვა 2017 წლის პირველი იანვრიდან დაიწყო. მენიუების შემუშავებისას გათვალისწინებულ იქნა პანსიონატებისა და თავშესაფრების სპეციფიკა, ბენეფიციართა ასაკისა და ჯანმრთელობის მდგომარეობის მიხედვით, კერძოდ: შშმ პირები 18+; ხანდაზმულები; ბავშვთა ასაკობრივი ჯგუფი, დიეტური კვების პროგრამა და სხვა. 10 დღიანი მენიუების შედგენის პროცესში ნუტრიციოლოგების მიერ გათვალისწინებული იყო შემდეგი საერთაშორისო ორგანიზაციების რეკომენდაციები: US Dietary Guideline 2015-2020y,US Department of health and Human services (HHS) and US Department of agriculture, Mayo clinic nutrition center program 2014-2015 y.)


ჰ12) უზრუნველყოს ხანდაზმულთა სადღეღამისო სპეციალიზებული დაწესებულებები საჭირო რაოდენობის სამედიცინო პერსონალით (ექიმი, ექთანი) არსებული სტანდარტის მიხედვით და განსაზღვროს მათი უფლება-მოვალეობები; 
ხანდაზმულთა სადღეღამისო სპეციალიზებული დაწესებულებებისათვის საჭირო სამედიცინო პერსონალის (ექიმი, ექთანი) რაოდენობა არ არის სტანდარტით განსაზღვრული, თუმცა მათი უფლებამოვალეობები დეტალურად არის გაწერილი ფონდის  ტერიტორიული ერთეულების (ფილიალების)  „თბილისის ხანდაზმულთა პანსიონატის“ დებულებასა და „ქუთაისის ხანდაზმულთა პანსიონატის“ დებულებაში. 

ჰ13) უზრუნველყოს ხანდაზმულთა სახლებში ბენეფიციართა ჯანმრთელობის მდგომარეობის შესწავლა და მათთვის სამედიცინო მომსახურების გაწევის ობიექტური საჭიროებების განსაზღვრა როგორც ამ სახლებში მათი ჩარიცხვისას, ისე ეტაპობრივად; 
ხანდაზმულთა პანსიონატებში ბენეფიციართა ჯანმრთელობის მდგომარეობის შესწავლა ხდება მათი საჭიროებებიდან გამომდინარე, მათ სრულად მიეწოდებათ როგორც გადაუდებელი სამედიცინო მომსახურება ასევე გეგმიური სამედიცინო მომსახურება და დაწესებულებებში ხდება ბენეფიციართა მედიკამენტებით უზრუნველყოფა. 
          ჰ14) უზრუნველყოს ბავშვთა ბიოლოგიურ ოჯახში რეინტეგრაციის სახელმწიფო ქვეპროგრამაში ჩართული ოჯახების უკეთესი ინფორმირება ბავშვთა უფლებების დაცვის, განსაკუთრებით − ძალადობის, ექსპლუატაციისა და სხვა სახის არასათანადო მოპყრობის თავიდან აცილების მიზნით, აგრეთვე ბავშვთა რთული ქცევის მართვისა და ინდივიდუალური საჭიროებების შესახებ; 
ბიოლოგიურ მშობლებსა და აღმზრდელებს/დედობილ/მამობილებს სოციალური მუშაკების მიერ მიეწოდათ სათანადო ინფორმაცია ძალადობისგან დაცვის მექანიზმების, პასუხისმგებელი ორგანოების, ქცევის მართვის და შეზღუდული შესაძლებლობების მქონე აღსაზრდელთა უფლებების დაცვის საკითხებზე, ბენეფიციართა მიმართ ძალადობისა და სხვა ტიპის არასათანადო მოპყრობის, სტერეოტიპული დამოკიდებულების იდენტიფიცირების, პრევენციისა და აღმოფხვრის უზრუნველყოფის მიზნით.

         ჰ15) აქტიურად განახორციელოს რეგიონებში მინდობით აღმზრდელ ოჯახებში განთავსებულ ბავშვთათვის ჯანმრთელობის ხელმისაწვდომობის, მათი განათლების და არასათანადო მოპყრობისგან დაცვის მონიტორინგი; 
„მინდობით  აღზრდის სახელმწიფო ქვეპროგრამის მონიტორინგის“  და „რეინტეგრაციის სახელმწიფო ქვეპროგრამის მონიტორინგის“ შესახებ საქართველოს სახალხო დაცველის აპარატის 2016 წლის სპეციალური ანგარიშების საფუძველზე, სსიპ სოციალური მომსახურების სააგენტოს მეურვეობა-მზრუნველობისა და სოციალური პროგრამების დეპარტამენტის მიერ სააგენტოს ტერიტორიულ ერთეულებს დაევალა ანგარიშში მითითებული ხარვეზების განხილვა და  რეკომენდაციების გათვალისწინება. 
სოციალური მომსახურების სააგენტოს სოციალური მომსახურების სამხარეო ცენტებს, თბილისის სოციალური მომსახურების საქალაქო ცენტრსა და აჭარის ავტონომიური რესპუბლიკის ფილიალს მიეცა მითითებები, კერძოდ: 
ზედამხვედველობა გაეწიოს ინდივიდუალური განვითარების გეგმებში,  ბენეფიციართა საჭიროებებიდან გამომდინარე, ბავშვების განვითარებისთვის საჭირო ღონისძიებების საფუძვლიანად და კონკრეტულად გაწერას და მონიტორინგი გაეწიოს მათი შესრულების პროცესს;
მინდობითი აღზრდის, მცირე საოჯახო ტიპის სახლების, ბავშვთა სახლების, საპატრიარქოს ბავშვთა პანსიონატების და  რეინტეგრაციის ბენეფიციართა შემთვევებში,  გაამახვილონ ყურადღება ჯანმრთელობის ხელმისაწვდომობის, სახელმწიფო ზრუნვაში განთავსებისას, მომსახურების მიმწოდებლისთვის ჯანმრთელობის მდგომარეობის შესახებ ცნობის (ფორმა 100/ა) დროულად მიწოდების საკითხებზე, საქართველოს შრომის, ჯანმრთელობისა და სოციალური დაცვის მინისტრის N52/ნ ბრძანების შესაბამისად. ასევე, მიეცათ მითითება აღსაზრდელთა  განათლების, ადგილობრივ თემში არსებულ არაფორმალურ აქტივობებში ჩართულობის და დამოუკიდებელი ცხოვრებისთვის მომზადების საკითხებზე ყურადღების გამახვილებასთან დაკავშირებით.
ბიოლოგიურ მშობლებსა და აღმზრდელებს/დედობილ/მამობილებს მიეწოდოთ სათანადო ინფორმაცია ძალადობისგან დაცვის მექანიზმების, პასუხისმგებელი ორგანოების, ქცევის მართვის და შეზღუდული შესაძლებლობების მქონე აღსაზრდელთა უფლებების დაცვის საკითხებზე, ბენეფიციართა მიმართ ძალადობისა და სხვა ტიპის არასათანადო მოპყრობის, სტერეოტიპული დამოკიდებულების იდენტიფიცირების, პრევენციის და აღმოფხვრის უზრუნველყოფის მიზნით;
პრევენციული ღონისძიებების გატარების მიზნით, საქართველოს სახალხო დამცველის აპარატის ბავშვის უფლებათა ცენტრის (სამმართველოს) ეთხოვა ინფორმაციის მოწოდება კონკრეტული შემთხვევების შესახებ, რომლებშიც გამოვლინდა საქართველოს სახალხო დამცველის აპარატის 2016 წლის სპეციალურ ანგარიშში მოყვანილი ხარვეზები.
ამასთან, მეურვეობა-მზრუნველობისა და სოციალური პროგრამების დეპარტამენტის მიერ გამოთხოვილი და განხილული იქნა საქართველოს სახალხო დამცველის აპარატის ბავშვის უფლებათა ცენტრის (სამმართველოს) მიერ მოწოდებული ყველა კონკრეტული შემთხვევის შესახებ ინფორმაცია და შემთხვევების ფარგლებში, სააგენტოს შესაბამისი ტერიტორიული ერთეულის მიერ გატარებული ღონისძიებების შესახებ მასალა მიწოდებული იქნა საქართველოს სახალხო დამცველის აპარატისთვის. 
სოციალური მუშაკების მიერ ხორციელდება მინდობით აღმზრდელ ოჯახებში განთავსებულ ბავშვთათვის ჯანმრთელობის ხელმისაწვდომობის, მათი განათლების და არასათანადო მოპყრობისგან დაცვის მონიტორინგი; ასევე 2014 წელს საქართველოს შრომის, ჯანმრთელობისა  და სოციალური დაცვის სამინისტროს სოციალური დაცვის დეპარტამენტში შეიქმნა სერვისების მონიტორინგის სამმართველო, რომელიც ახორციელებს სააღმზრდელო დაწესებულებების და მინდობით აღზრდის სერვისის სისტემატიურ მონიტორინგს. მონიტორინგის შედაგად სამსახურის მიერ გაიცემა შესაბამისი რეკომენდაციები სერვისებში მომსახურების ხარისხის გაუმჯობესების მიზნით.

         ჰ16) უზრუნველყოს მართლმადიდებელი ეკლესიისა და მუსლიმანური კონფესიების დაქვემდებარებაში მყოფ ბავშვთა პანსიონებში სახელმწიფო სოციალური მუშაკების მიერ ბავშვებისა და მათი ოჯახების შეფასება, რაც ხელს შეუწყობს ზრუნვის ალტერნატიული ფორმების განსაზღვრას; 
დღეისათვის სააღმზრდელო საქმიანობის ლიცენზია მოპოვებული აქვს საქართველოს მართმადიდებელი ეკლესიის დაქვემდებარებაში არსებულ სამივე  დაწესებულებას. სამივე მათგანში სოციალური მუშაკები ახორციელებენ ბავშვებისა და მათი ოჯახების შეფასებას და საჭიროებების შესწავლას. პირველ ეტაპზე მოქმედი რეგულაციების შესაბამისად ჩარიცხვის, ხოლო შემდგომ მათი ალტერნატიულ სერვისებში განთავსების მიზნით. მნიშვნელოვანია ის გარემოებაც, რომ ზემოხსენებულ დაწესებულებებში (გარდა ნინოწმინდისა), სოციალური მუშაკების მიერ ხორციელდება ,,ჭიშკრის დარაჯობა“ და ჩარიცხვის პროცედურების გაკონტროლება. მართლმადიდებელი ეკლესიის დაქვემდებარებაში არსებულ ბავშვთა დაწესებულებებში მყოფი ბავშვებისა და მათი ოჯახების შესწავლა-შეფასება ხორციელდება სოციალური მუშაკის მიერ. ყველა შემთხვევაში, ხდება ინდივიდუალურ საჭიროებებზე მორგებული ინდივიდუალური განვითარების გეგმის შემუშავება. 
აღსანიშნავია, რომ აქამდე მოქმედი კანონმდებლობით რელიგიური ინსტიტუტების დაქვემდებარებაში არსებულ რიგ დაწესებულებებს არ მიიჩნევდა, როგორც სააღმზრდელო დაწესებულებად, ამიტომ ვერ ხერხდებოდა მათში ერთიანი სახელმწიფო პოლიტიკის სტანდარტების გატარება. 

       ჰ17) უზრუნველყოს, რომ სასამართლოს მიერ გადაწყვეტილების მიღების პროცესში ჩართულმა საჯარო სამართლის იურიდიული პირის − სოციალური მომსახურების სააგენტოს წარმომადგენელმა უზრუნველყოს არასრულწლოვნის ჭეშმარიტი ინტერესების დაცვა, მათ შორის, ამ პროცესში არასრულწლოვნის მიერ საკუთარი აზრის დაფიქსირება; 
არასრულწლოვანთა მართლმსაჯულების კოდექსის შესაბამისად სოციალური მომსახურების სააგენტოს წარმომადგენლები ახორციელებენ არასრულწლოვნის ჭეშმარიტი ინტერესების დაცვას სასამართლოს მიერ გადაწყვეტილების მიღების პროცესში, ასევე, არასრულწლოვნის ინტერესების მაქსიმალურად დაცვისთვის სოციალური მუშაკი აქტიურად  მონაწილეობს სასამართლო გადაწყვეტილების აღსრულებაში, და საჭიროების შემთხვევაში, უზრუნველყოფს მისთვის ფსიქოლოგიური მომსახურების მიწოდებას.

         ჰ18) უზრუნველყოს სასამართლო გადაწყვეტილების აღსრულებისას არასრულწლოვნის მიმართ ოჯახის წევრების ფიზიკური/ფსიქოლოგიური ძალადობის ფაქტების იდენტიფიცირება და მოახდინოს კანონით განსაზღვრული რეაგირება, აგრეთვე უზრუნველყოს ამ პროცესში არასრულწლოვნის ინტერესების მაქსიმალურად დაცვისათვის სოციალური მუშაკის აქტიური მონაწილეობა და, საჭიროების  შემთხვევაში, არასრულწლოვნისათვის ფსიქოლოგიური მომსახურების მიწოდება; 
არასრულწლოვანთა მართლმსაჯულების კოდექსის შესაბამისად სოციალური მომსახურების სააგენტოს წარმომადგენლები ახორციელებენ არასრულწლოვნის ჭეშმარიტი ინტერესების დაცვას სასამართლოს მიერ გადაწყვეტილების მიღების პროცესში, ასევე, არასრულწლოვნის ინტერესების მაქსიმალურად დაცვისთვის სოციალური მუშაკი აქტიურად  მონაწილეობს სასამართლო გადაწყვეტილების აღსრულებაში, და საჭიროების შემთხვევაში, უზრუნველყოფს მისთვის ფსიქოლოგიური მომსახურების მიწოდებას.

         ჰ19) უზრუნველყოს სოციალური მუშაკების კვალიფიკაციის ამაღლება და მათი ინფორმირება ქუჩაში მცხოვრები და მომუშავე ბავშვების დაცვისთვის საჭირო ღონისძიებების შესახებ; 
მიუსაფარ ბავშვებთან მომუშავე უფროსი სოციალური მუშაკები ეტაპობრივად გადიან 5ე) და 5 ვ) პუნქტებში აღნიშნულ ტრენინგებს.

       ჰ20) უზრუნველყოს ბავშვთა მიმართ ძალადობის შემთხვევებში პასუხისმგებელ უწყებებთან სისტემური რეფერირება; 
,,ბავშვთა დაცვის მიმართვიანობის (რეფერირების) პროცედურების’’ საქართველოს მთავრობის 2016 წლის 12 სექტემბრის N437 დადგენილებით დამტკიცდა რეფერირების პროცედურებში ჩართული სუბიექტების მიმართვის დანართები და სსიპ სოციალური მომსახურების სააგენტოს, 2019 წლის 1 იანვრამდე დაევალა ბავშვზე ძალადობის საკითხებზე სააგენტოს ცენტრალურ აპარატში ცხელი ხაზიდან და სხვადასხვა წყაროდან შემოსული სატელეფონო ზარებისა და ინფორმაციის აღრიცხვა. ეს ყოველივე ხელს შეუწყობს ძალადობის პასუხისმგებელ უწყებებთან სისტემურ რეფერირებას. 

      ჰ21) უზრუნველყოს, რომ მომსახურების მიმწოდებლებმა უზრუნველყონ „სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის №52/ნ ბრძანებით დამტკიცებული წესისა და პირობების №3 დანართით გათვალისწინებული პირის მოთავსების და გაყვანის აღრიცხვა, აგრეთვე  პირის დროებითი გაყვანის აღრიცხვა ამ  ბრძანების შესაბამისად; 
მცირე საოჯახო ტიპის სახლებში „სპეციალიზებულ დაწესებულებაში პირის მოთავსებისა და ამ დაწესებულებიდან მისი გაყვანის წესისა და პირობების დამტკიცების შესახებ“ საქართველოს შრომის, ჯანმრთელობისა და სოციალური დაცვის მინისტრის 2010 წლის 26 თებერვლის №52/ნ ბრძანებით დამტკიცებული წესისა და პირობების №3 დანართით გათვალისწინებული მოთხოვნების შესაბამისად ხდება პირის მოთავსების და გაყვანის აღრიცხვა, აგრეთვე პირის დროებითი გაყვანის აღრიცხვა. შესაბამისი დოკუმენტაცია ინახება მცირე საოჯახო ტიპის სახლებში. 

         ჰ22) უზრუნველყოს, რომ მომსახურების მიმწოდებლებმა უზრუნველყონ დასაქმებული პირების გადამზადება ტექნიკური რეგლამენტის − ბავშვზე ზრუნვის სტანდარტების პირველი მუხლით (ინფორმაცია მომსახურების შესახებ (სტანდარტი №1)) გათვალისწინებული დოკუმენტაციის სათანადო წესით წარმოების შესახებ;  
მცირე საოჯახო ტიპის სახლებში აღმზრდელი, ხელმძღვანელის მხარდაჭერით აწარმოებს ტექნიკური რეგლამენტის − ბავშვზე ზრუნვის სტანდარტების პირველი მუხლით გათვალისწინებულ დოკუმენტაციას, კერძოდ, მცირე საოჯახო ტიპის სახლებში ინახება: 
· დეტალური საინფორმაციო ფურცელი 
· სააღმზრდელო პროგრამა 
· შინაგანაწესი 
· სააღმზრდელო საქმიანობის ლიზენცია 
ზემოაღნიშნულ დოკუმენტებს იცნობენ როგორც აღმზრდელები, ისე სახლში მცხოვრები ბავშვები. 
გარდა ამისა, მცირე საოჯახო ტიპის სახლებში, მეურვეობისა და მზრუნველობის ორგანოსთვის, საქართველოს სახალხო დამცველის აპარატისა და სალიცენზიო პირობების ზედამხედველობაზე პასუხისმგებელი უწყებისთვის ხელმისაწვდომია შემდეგი დოკუმენტები: 
· ბენეფიციართა პირადი საქმე პირის სპეციალიზებულ დაწესებულებაში მოთავსებისა და ამ დაწესებულებიდან გაყვანის ჟურნალი 
· თანამშრომელთა კვალიფიკაციის დამადასტურებელი დოკუმენტაცია და მათთან გაფორმებული ხელშეკრულებები 
· აზრის გამოხატვის პასუხად გატარებული ღონისძიებების წერილობითი აღრიცხვის ჟურნალი 
· ძალადობის ფაქტების პასუხად გატარებულიღონისძიებების წერილობითი აღრიცხვის ჟურნალი 
· უბედური შემთხვევების აღრიცხვის ჟურნალი.

      ჰ23) უზრუნველყოს სოციალურ მუშაკთა/მცირე საოჯახო ტიპის ბავშვთა სახლის აღმზრდელთა კვალიფიკაციის ამაღლება ინდივიდუალური განვითარების გეგმისა და მომსახურების ინდივიდუალური გეგმის სრულყოფილად  წარმოებისათვის; 
მცირე საოჯახო ტიპის სახლებში მომუშავე აღმზრდელებს ყოველწლიურად უტარდებათ ტრენინგი და/ან ინდივიდუალური კონსულტაცია, ხელმძღვანელის ან გარე ექსპერტის მიერ, რომელიც მიზნად ისახავს ბავშვების მომსახურების ინდივიდუალური გეგმების ხარისხიან და ეფექტურ წარმოებას. საოჯახო ტიპის სახლში ბავშვის ინდივიდუალური მომსახურების გეგმები იქმნება მულტიდისციპლინარული გუნდის ჩართულობით და კოორდინატორის/ხელმძღვანელის ზედამხედველობით, რაც ზრდის გეგმების წარმოების ხარისხს. 
მეურვეობა-მზრუნველობისა და სოციალური პროგრამების დეპარტამენტში გაიმართა სსიპ სოციალური მომსახურების სააგენტოს უფროსი სოციალური მუშაკების პროფესიული ჯგუფური ზედამხვედველობის სესია, რომელზეც გამახვილდა ყურადღება სოციალური მუშაკებისათვის ბენეფიციართა ინდივიდუალური საჭიროებების ამსახველი ინდივიდუალური განვითარების გეგმების შემუშავების საკითხებზე,  ინდივიდუალური განვითარების გეგმებისა და გადასინჯვების ვადების დაცვაზე.  
ამასთან, დაიგეგმა სოციალური მუშაკებისათვის ინდივიდუალური განვითარების გეგმების შემუშავებაზე ტრენინგის ჩატარება;
საქართველოს შრომის, ჯანმრთელობისა და სოციალური დაცვის სამინისტროსთან, სააღმზრდელო დაწესებულებებში დასაქმებული პირების - აღმზრდელების პროფესიული გადამზადების სატრენინგო მოდულები, შეთანხმებული აქვს შემდეგ ორგანიზაციებს: ა(ა)იპ ,,ევრიჩაილდი“; ,,ჩვენი სახლი - პოლონეთი“; ა(ა)იპ ასოციაცია "ბავშვი და ოჯახი"; ა(ა)იპ საზოგადოება ,,ბილიკი“; ა(ა)იპ ასოციაცია "საქართველოს ეს-ო-ეს ბავშვთა სოფელი". აღნიშნულის გათვალისწინებით, სააღმზრდელო საქმიანობის განმახორციელებელ ორგანიზაციებს, გამოვლენილი საჭიროების შესაბამისად, შეუძლიათ მიმართონ და დაუკვეთონ მითითებულ ორგანიზაციებს ახლად დასაქმებული აღმზრდელების გადამზადების ტრენინგი.
რაც შეეხება სახელმწიფო პროგრამის ფარგლებში ,,მცირე საოჯახო ტიპის სახლების ქვეპროგრამის“ მიმწოდებლად მსურველი ორგანიზაციების რეგისტრირების პროცესში,  აღმზრდელთა გადამზადების პასუხისმგებლობის აღების საკითხს, მითითებულ პროცედურების განხორციელებისას, არ არის სავალდებულო რაიმე დოკუმენტით აღმზრდელთა გადამზადების მოთხოვნის დადასტურება, თუმცა ,,ტექნიკური რეგლამენტი - ბავშვზე ზრუნვის სტანდარტებით განსაზღვრული ვალდებულების შესრულება, თავად, მომსახურების მიმწოდებელი ორგანიზაციების პასუხისმგებლობაა.  
აქვე დავსძენთ, რომ 2011 წელს, ახალ მცირე საოჯახო სახლებში დასაქმებულმა აღმზრდელებმა, ორგანიზაციების, ა(ა)იპ ,,ევრიჩაილდი“ და ,,ჩვენი სახლი პოლონეთი“ მხარდაჭერით გაიარეს პროფესიული გადამზადების კურსი. 
შრომის, ჯანმრთელობისა და სოციალური დაცვის სამინისტროს სოციალური დაცვის დეპარტამენტის პროგრამების მონიტორინგის სამმართველოს მიერ, გამოვლინდა, რომ მცირე საოჯახო სახლების უმრავლესობაში დაცულია აღმზრდელებისა და აღსაზრდელების თანაფარდობა, ამასთანავე, სავალდებული სატრენინგო კურსი გავლილი აქვს დასაქმებული აღმზრდელების უმეტეს ნაწილს.

        ჰ24) უზრუნველყოს მცირე საოჯახო ტიპის ბავშვთა სახლის ბენეფიციართან კომუნიკაციის მეშვეობით არაფორმალურ აქტივობებთან დაკავშირებით მისი ინტერესებისა და საჭიროებების გამოკვეთა და ამის საფუძველზე ინდივიდუალური განვითარების გეგმაში კონკრეტული აქტივობების გათვალისწინება; 
მეურვეობა-მზრუნველობისა და სოციალური პროგრამების დეპარტამენტში გაიმართა სსიპ სოციალური მომსახურების სააგენტოს უფროსი სოციალური მუშაკების პროფესიული ჯგუფური ზედამხვედველობის სესია, რომელზეც გამახვილდა ყურადღება სოციალური მუშაკებისათვის ბენეფიციართა ინდივიდუალური საჭიროებების ამსახველი ინდივიდუალური განვითარების გეგმების შემუშავების საკითხებზე,  ინდივიდუალური განვითარების გეგმებისა და გადასინჯვების ვადების დაცვაზე.  
ამასთან, დაიგეგმა სოციალური მუშაკებისათვის ინდივიდუალური განვითარების გეგმების შემუშავებაზე ტრენინგის ჩატარება.

       ჰ25) უზრუნველყოს მცირე საოჯახო ტიპის ბავშვთა სახლებში ჩარიცხვის წესის შესაბამისად  წარმოდგენილი  სამედიცინო დოკუმენტაციის, კერძოდ, ჯანმრთელობის მდგომარეობის შესახებ ცნობის (ფ. №IV–100/ა), სრულყოფილად წარმოება; 
სოციალურ მუშაკებს მიეცათ მითითება მცირე საოჯახო ტიპის სახლებში ბენეფიციართა ჩარიცხვის შემთვევებში, ყურადღება გაამახვილონ ჯანმრთელობის ხელმისაწვდომობასა და მომსახურების მიმწოდებლისთვის ჯანმრთელობის მდგომარეობის შესახებ ცნობის (ფორმა 100/ა) დროულად მიწოდების საკითხებზე, საქართველოს შრომის, ჯანმრთელობისა და სოციალური დაცვის მინისტრის N52/ნ ბრძანების შესაბამისად. ასევე, მიეცათ მითითება აღსაზრდელთა  განათლების, ადგილობრივ თემში არსებულ არაფორმალურ აქტივობებში ჩართულობის და დამოუკიდებელი ცხოვრებისთვის მომზადების საკითხებზე, ყურადღების გამახვილებასთან დაკავშირებით.

      ჰ26) უზრუნველყოს სახელმწიფო ზრუნვის სისტემის ბენეფიციართა და მათი ბიოლოგიური ოჯახების წევრთა მიერ უკუკავშირისა და გასაჩივრების უფლებით სარგებლობა მათი სისტემატური ინფორმირებით, წესების გამარტივებით, უკუკავშირის ანონიმური კითხვარების გამოყენებით, წამოჭრილი პრობლემების სისტემატური, ინტერაქტიული განხილვით და შესაბამისი პროცედურების დადგენით; 
მომსახურებებში არსებობს უკუკავშირის ყუთები და სპეციალური ჟურნალი, სადაც ხდება უკუკავშირის ასახვა და საპასუხოდ გატარებული ღონისძიებების აღრიცხვა. ყუთები იხსნება დადგენილი პერიოდულობისა და პროცედურის დაცვით და ანონიმური წერილის არსებობის შემთხვევაში ხდება შესაბამისი რეაგირება,. 
სახელმწიფო 24 საათიან სერვისებში მუდმივად ახორციელებს მონიტორინგს სქართველოს შრომის, ჯანმრთელობისა და სოციალური დაცვის სოციალური დაცვის დეპარტამენტის პროგრამების მონიტორინგის სამმართველო, რომელიც ამოწმებს მომსახურებების ტექნიკური რეგლამენტი - ბავშვზე ზრუნვის სტანდარტებთან შესაბამისობას. ამასთან, სააგენტოს სოციალური მუშაკების მიერ ხდება 24-საათიან მომსახურებებში განთავსებული ბავშვების და ბიოლოგიური ოჯახების მუდმივი მონიტორინგი, რომლის დროსაც წამოჭრილი პრობლემური საკითხების მუდმივი განხილვა. რთული შემთვევების ფარგლებში მეურვეობა-მზრუნველობისა და სოციალური პროგრამების დეპარტამენტში იმართება შემთხვევის კონფერენციები, სადაც განიხილება პრობლემური საკითხები და ეძლევათ შესაბამისი მითითებები.

        ჰ27) უზრუნველყოს ბენეფიციართა დამოუკიდებელი ცხოვრებისათვის მოსამზადებლად ინდივიდუალური განვითარების გეგმაში კონკრეტული აქტივობების გათვალისწინება და ამ პროცესზე ზედამხედველობა; 
ინდივიდუალური განვითარების გეგმების შედგენაშია ქტიურ მონაწილეობას იღებენ ბენეფიციარები. მომსახურებებში ყურადღება ექცევა ბავშვების მომზადებას დამოუკიდებელი ცხოვრებისათვის, მათ მიერ დამოუკიდებლად გადაწყვეტილების მიღების დასწავლას, დამოუკიდებლად გადაადგილებას ადგილობრივ თემში, პროფესიის გასაზღვრას და შესაძლებლობების ფარგლებში პროფესიის დაუფლებას.

        ჰ28) უზრუნველყოს მცირე საოჯახო ტიპის ბავშვთა სახლებისთვის ბავშვთა და მოზარდთა სრულფასოვანი, დაბალანსებული კვების საკითხებზე ტრენინგების მომზადება და ჩატარება; 
მცირე საოჯახო ტიპის სახლებში დარიგდა დაავადებათა კონტროლისა და საზოგადოებრივი ჯანმრთელობის ეროვნული ცენტრის (NCDC) მიერ მომზადებული ბუკლეტები სრულფასოვანი, დაბალანსებული კვებისა და ცხოვრების ჯანსაღი წესის  შესახებ.

         ჰ29) უზრუნველყოს მცირე საოჯახო ტიპის ბავშვთა სახლების ბენეფიციარები დამატებითი რესურსებით, აგრეთვე შესაბამის აქტივობებში ბავშვთა ჩართვა მათი ინტერესებისა და შესაძლებლობების გათვალისწინებით; 
მცირე საოჯახო ტიპის ბავშვთა სახლების ბენეფიციარები საკუთარი სურვილისა და შესაძლებლობების გათვალისწინებით, უზრუნველყოფილები არიან დამატებითი რესურსებით, რაც აუცილებელია მათი განვითარებისა და რეალიზებისათვის. მუდმივად ხდება ბავშვების ჩართვა სხვადასხვა ფორმალური და არაფორმალური განათლების აქტივობებში, სპორტულ საქმიანობაში და ა.შ. აქტივობების შერჩევა ხდება ბავშვების სურვილის და ადგილობრივ თემში არსებული შესაძლებლობების გათვალისწინებით. საჭიროების შემთხვევაში, ორგანიზაცია უზრუნველყოფს დამატებითი თანხის გამოყოფას ბავშვების ტრანსპორტირების და/ან სხვა სახის ხარჯების დასაფარად. 

        ჰ30) უზრუნველყოს მცირე საოჯახო ტიპის ბავშვთა სახლებში ბავშვების ემოციური და სოციალური განვითარებისათვის თანაბრად პოზიტიური გარემოს შექმნა ტექნიკური რეგლამენტის − ბავშვზე ზრუნვის სტანდარტების მოთხოვნების შესაბამისად, მცირე საოჯახო ტიპის ბავშვთა სახლების ბენეფიციარებზე ზრუნვის პროცესზე ზედამხედველობის გაძლიერებით და მომსახურების მიმწოდებელ ორგანიზაციებთან მჭიდრო თანამშრომლობით; 
მომსახურებები მუდმივად ზრუნავს იმაზე, მცირე საოჯახო ტიპის სახლში შექმნილი იყოს ჯანსაღი გარემო, რომელიც უზრუნველყოფს აღსაზრდელების ემოციურ და სოციალურ განვითარებას. აღმზრდელები და ბავშვებთან მომუშავე სხვა პირები (მულტიდისციპლინარული გუნდის წევრები) ცდილობენ ბავშვებთან ნდობაზე და პატივისცემაზე დამყარებული ურთიერთობების ჩამოყალიბებას. 
განსაკუთრებული ყურადღება ეთმობა ბავშვების სოციალურ ინტეგრაციას, ურთიერთობებს ადგილობრივი თემის ბავშვებთან და მოზრდილებთან. ხდება ბავშვების დაბადების დღეების და სხვა დღესასწაულების აღნიშვნა და სტუმრების მოწვევა ბავშვების სურვილის გათვალისწინება. ბავშვები ჩართულნი არიან ადგილობრივ თემში მიმდინარე ღონისძიებებში, როგორიცაა ექსკურსია, კონცერტი, სხვადასხვა სახის ღონისძიებები. 
ასევე, წახალისებულია ბავშვებისა და მათი ბიოლოგიური ოჯახის წევრების კონტაქტი ბავშვების საუკეთესო ინტერესების გათვალისწინებით. აღმზრდელებს ყოველთვის დადებითი ურთიერთობა აქვთ ბავშვების ბიოლოგიური ოჯახის წევრებთან, რაც სამუშაო აღწერილობით გათვალისწინებული მათი ერთ-ერთი ვალდებულებაა.

        ჰ31) განახორციელოს საგანგებო ღონისძიებები დუშეთის მცირე საოჯახო ტიპის ბავშვთა სახლის მდგომარეობის გასაუმჯობესებლად, შეისწავლოს ამ სახლიდან ბენეფიციართა გადინების საკითხი; სახლის ერთადერთი ბენეფიციარის შემთხვევა უნდა განიხილონ შესაბამისმა სამსახურებმა ბავშვზე ორიენტირებული გადაწყვეტილების მისაღებად;
მეურვეობა-მზრუნველობისა და სოციალური პროგრამების დეპარტამენტის მიერ  მცხეთა-მთიანეთის სოციალური მომსახურების სამხარეო ცენტრსა და დუშეთის რაიონულ განყოფილებას ეთხოვა, ინფორმაციის მოწოდება აღნიშნულ სახლში არსებული  სიტუაციის,  ბავშვების მდგომარეობისა და  სახლის ფუნქციონირების საჭიროებასთან დაკავშირებით,  მათი  პოზიციის დაფიქსირების თაობაზე.
ამასთანავე, მეურვეობა-მზრუნველობისა და სოციალური პროგრამების სამმართველოს თანამშრომლების მიერ, განხორციელდა ვიზიტი დუშეთის მცირე საოჯახო ტიპის სახლში. 
სახლის მონახულების დროს  მოხდა სახლში არსებული დოკუმენტაციის და ჩანაწერების გაცნობა.  ასევე,  ბავშვებთან გასაუბრება, აღმზრდელებთან ერთად განხილული იქნა სახლებში არსებული პრობლემები, მათი სამუშაო ფორმების და აღსაზრდელთა პირადი  საქმეების  გაცნობა.
ვიზიტის დროს მცირე საოჯახო ტიპის სახლების აღმზრდელებს მიეცა  სიტყვიერი მითითება ვიზიტის დროს გამოვლენილი ხარვეზებისა და ბენეფიციართა  საჭიროებების დაკმაყოფილების საკითხებთან დაკავშირებით, ასევე, მიეცა მითითებები მნახველი და გამყვანი პირების მიერ აღსაზრდელთა მონახულება/გაყვანის პირობების მკაცრად დაცვის თაობაზე, მოქმედი კანონმდებლობით დადგენილი წესების   გათვალისწინებით. 
ამ ეტაპზე დუშეთის მცირე საოჯახო ტიპის სახლში ირიცხება 5 ბენეფიციარი. ამჟამინდელი მდგომარეობით, სახლი უზრუნველყოფილია შესაბამისი გათბობით, არ იკვეთება ისეთი სახის პრობლემები,  რაც საფრთხეს შეუქმნის სახლის აღსაზრდელების ჯანმრთელობის მდგომარეობას და სხვა საჭიროებების დაკამყოფილებას.  სოციალური მუშაკის რეკომენდაციით, სახლის მენეჯერმა ბავშვებთან ასევე ჩართო ფსიქოლოგი. სკოლიდან მიღებული ინფორმაციით, დუშეთის მცირე საოჯახო ტიპის სახლის აღსაზრდელები სკოლაში ესწრებიან საგაკვეთილო პროცესს განრიგის შესაბამისად და ცხადდებიან მოწესრიგებულ მდგომარეობაში. 

         ჰ32) განახორციელოს მცირე საოჯახო ტიპის ბავშვთა სახლების ბენეფიციართა ჯანმრთელობის მდგომარეობის მონიტორინგი, დაავადებათა პრევენცია და ბენეფიციართა რეაბილიტაცია მათი ჯანმრთელობის მდგომარეობის გათვალისწინებით; განსაკუთრებული ყურადღება მიაქციოს ქრონიკული დაავადების შემთხვევებს; 
მომსახურების მიმწოდებელი უზრუნველყოფს ბენეფიციართა სამედიცინო მომსახურების ხელმისაწვდომობას. ბენეფიციართა საჭიროების შესაბამისად, ჯანმრთელობის მდგომარეობიდან გამომდინარე, აქტივობები იწერება ინდივიდუალური განვითარების გეგმაში,  სააგენტოს სოციალური მუშაკი ზედამხვედველობას უწევს მათი შესრულების პროცესს. ბენეფიციარები სარგებლობენ ჯანმრთელობის დაზღვევით. 

         ჰ33) უზრუნველყოს ცხოვრების ჯანსაღი წესის დანერგვის ხელშემწყობი ტრენინგმოდულის შექმნა და მცირე საოჯახო ტიპის ბავშვთა სახლებში აღსაზრდელთა და აღმზრდელთა ერთობლივი მონაწილეობით ტრენინგების ჩატარება; უზრუნველყოს მცირე საოჯახო ტიპის ბავშვთა სახლები ცხოვრების ჯანსაღი წესის შესახებ სათანადო საინფორმაციო-საგანმანათლებლო  ლიტერატურით; 
მცირე საოჯახო ტიპის სახლებში დარიგდა დაავადებათა კონტროლისა და საზოგადოებრივი ჯანმრთელობის ეროვნული ცენტრის (NCDC) მიერ მომზადებული ბუკლეტები სრულფასოვანი, დაბალანსებული კვებისა და ცხოვრების ჯანსაღი წესის  შესახებ.

         ჰ34) უზრუნველყოს ბავშვის მიმართ ძალადობის და ბავშვის უგულებელყოფის პრევენცია, ბავშვზე ზრუნვის ნებისმიერ დონეზე  ბავშვის მიმართ ძალადობისა და არაადამიანური მოპყრობის და მისი ტრავმირების ფსიქოფიზიკური შედეგების იდენტიფიცირება, ბავშვის ძალადობის მსხვერპლად აღიარება და მისი ფსიქოსოციალური რეაბილიტაციის უზრუნველყოფა; 
ბავშვთა მიმართ ძალადობისა და ბავშვის უგულებელყოფის პრევენციის მიზნით საქართველოს მთავრობის 2016 წლის 12 სექტემბრის N437 დადგენილებით გაფართოვდა რეფერირების პროცედურებში ჩართული სუბიექტების წრე, კერძოდ, 2010 წლიდან რეფერირების პროცედურებში ჩართულ სუბიექტებს დაემატა შემდეგი უწყებები: საქართველოს კულტურისა და ძეგლთა დაცვის, საქართველოს სპორტისა და ახალგაზრდობის საქმეთა და საქართველოს სასჯელაღსრულებისა და პრობაციის სამინისტროს შესაბამისი დაწესებულებები და ამ სამინისტროთა სახელმწიფო კონტროლს დაქვემდებარებული/მმართველობის სფეროში მოქმედი საჯარო სამართლის იურიდიული პირები, ასევე საქართველოს პროკურატურა, სსიპ „დანაშაულის პრევენციის ცენტრი“, საბავშვო ბაღები, სსიპ „საგანმანათლებლო დაწესებულების მანდატურის სამსახური“, საგანმანათლებლო და სკოლისგარეშე სახელოვნებო ან/და სასპორტო საგანმანათლებლო დაწესებულებები, მუნიციპალიტეტების გამგეობა/მერია (ქალაქ თბილისის მუნიციპალიტეტში - მუნიციპალიტეტის რაიონის გამგეობა)/მისი უფლებამოსილი დაწესებულებები. ეს ასევე ხელს შეუწყობს ბავშვზე ზრუნვის ნებისმიერ დონეზე ბავშვის მიმართ ძალადობის შედეგების იდენტიფიცირებას, მათ გადამისამართებას შესაბამის მომსახურებაში, სადაც უზრუნველყოფენ მათ შემდგომ ფსიქო-სოციალურ რეაბილიტაციას. 

        ჰ35) უზრუნველყოს ბავშვზე ზრუნვის ზედამხედველობის გაძლიერება სოციალური სამსახურების გაძლიერებით და მონიტორინგის მექანიზმის დანერგვით; 
2014 წელს საქართველოს შრომის, ჯანმრთელობისა და სოციალური დაცვის სამინისტროს სოციალური დაცვის დეპარტამენტში შეიქმნა სერვისების მონიტორინგის სამმართველო, რომელიც ახორციელებს სააღმზრდელო დაწესებულებების სისტემატიურ მონიტორინგს.

      ჰ36) უზრუნველყოს ბავშვის მიერ ზრუნვის ფორმების (მცირე საოჯახო ტიპის ბავშვთა სახლი, მინდობით აღზრდა, რეინტეგრაცია, გაშვილება) ხშირი ცვლის პრევენცია, მისი ძალადობისგან დაცვა; 
ბავშვის მიერ ზრუნვის ფორმის ცვლა ძირითადად განპირობებულია ბავშვის საჭიროების, სურვილისა და ინტერესის გათვალისწინებით. სამომავლოდ დაგეგმილია მშვილებელების, მიმღები მშობლების და მცირე საოჯახო ტიპის სახლების აღმზრდელთა ტრენინგი, ბავშვთა ქცევის მართვის და ძალადობისაგან დაცვის უზრუნველსაყოფად.

      ჰ37) უზრუნველყოს მცირე საოჯახო ტიპის ბავშვთა სახლების ბენეფიციართა ინდივიდუალური ჰიგიენური დანიშნულების ნივთების ჰიგიენურად დაცულ პირობებში შენახვა და თითოეული ნივთის მესაკუთრის იდენტიფიცირება; 
მცირე საოჯახო ტიპის სახლების თითოეულ აღსაზრდელს აქვს ჰიგიენური დანიშნულების ყველა ის ნივთი, რომელიც საჭიროა ბავშვების ჰიგიენური პირობების დაცვისათვის. ამასთანავე, ნივთების შეძენისას გათვალისწინებულია მათი სურვილი. ისეთი ნივთები, როგორიცაა კბილის ჯაგრისი და პირსაწმენდი, თითოეულ ბავშვს აქვს ინდივიდუალურად. ჰიგიენური დანიშნულების ნივთები ინახება ჰიგიენურად დაცულ პირობებში და შესაძლებელია თითოეული ნივთის მესაკუთრის იდენტიფიცირება.

       ჰ38) უზრუნველყოს დედათა და ბავშვთა თავშესაფრით უზრუნველყოფის ქვეპროგრამის ფარგლებში დედათა პროფესიულ კურსებში მონაწილეობა და მეტად იზრუნოს მათ დასაქმებაზე; 
დედათა და ბავშვთა თავშესაფრის ბენეფიციარებთან, პროფესიული გადამზადებისა და დასაქმების მიმართულებით, მუშაობს ოჯახის გაძლიერების პროექტის დასაქმების კონსულტანტი. სოციალური მუშაკების მიერ შემთხვევის შეფასების შემდგომ, დასაქმების კონსულტანტი ბენენფიციარის სურვილისა და მისი უნარებისა და შესაძლებლობების გათვალისწინებით, გეგმავს მისი გადამზადების კურსს (სტილისტის, ბუღალტრის, ვიზაჟისტის,მასაჟისტის და სხვა ) და/ან დასაქმებას. პროფესიული განათლების  და დასაქმების ხელშეწყობის მიზნით ხდება მისთვის საჭირო ინსტრუმენტების შეძენაც. გარკვეულ შემთხვევებში ადგილი ჰქონდა თავშესაფარში ყოფნის ბოლო პერიოდში (გასვლამდე 1-2 თვე) დასაქმებას, რათა დედას მოეხდინა გარკვეული დანაზოგის უზრუნველყოფა. დასაქმების და გადამზადების პროცესზე მუდმივად მიმდინარეობს მონიტორინგი.  „SOS ბავშვთა სოფლის“ დედათა და ბავშვთა თავშესაფრებში 2015-2016 წლებში პროფესიული გადამზადება გაიარა 14 ბენეფიციარმა, თვითდასაქმებისათვის ინვენტარი გადაეცა - 6, დასაქმდა - 4, გადამზადების ტრენინგი გაიარა - 15 ბენეფიციარმა.

      ჰ39) უზრუნველყოს ფსიქიატრიული დიაგნოზის მქონე შეზღუდული შესაძლებლობის მქონე ბავშვების მცირე საოჯახო ტიპის ბავშვთა სახლებში განთავსებისას სარეაბილიტაციო ცენტრების ტერიტორიული ხელმისაწვდომობის გათვალისწინება;
მცირე საოჯახო ტიპის სახლებში ფსიქიკური პრობლემებისა და ქცევითი სირთულეების მქონე ბენეფიციართა განთავსებისას მაქსიმალურად ეწყობა ხელი მომსახურებების ხელმისაწვდომობას, კერძოდ:  ფსიქოლოგის, ფსიქიატრის, ფსიქო-ნევროლოგიური დისპანსერის სერვისის მიწოდებას. რაც შეეხება სარეაბილიტაციო ცენტრების დანერგვასა და განვითარებას, ამ საკითხზე საქართველოს შრომის, ჯანმრთელობისა და სოციალური დაცვის სამინისტროსა და სსიპ სოციალური მომსახურეების სააგენტოს მიერ ერთობლივად მიმდინარეობს მუშაობა.

        ჰ40) უზრუნველყოს ძალადობისა და არაადამიანური მოპყრობის (დაუზუსტებელი შემთხვევების ჩათვლით) მსხვერპლ ბავშვთა და რთული ქცევის მქონე ბავშვების ინდივიდუალური მულტიდისციპლინური შეფასება და მართვა ფსიქოლოგისა და ფსიქიატრის აქტიური და დინამიკური მონაწილეობით; 
ძალადობის მსხვერპლ ბავშვთა და რთული ქცევის მქონე ბავშვთა შეფასება ხორციელდება სოციალური მუშაკისა და ფსიქოლოგის ჩართულობით, საჭიროების შემთხვევაში, ხდება ფსიქიატრის ჩართვა და/ან ბენეფიციარის ფსიქიატრიულ სტაციონარულ მომსახურებაში გადაყვანა.  

       ჰ41) უზრუნველყოს იმ მცირე საოჯახო ტიპის ბავშვთა სახლების რემონტი, კეთილმოწყობა და ინვენტარის შევსება, რომლებიც ბავშვებს სათანადო საცხოვრებელ პირობებს ვერ უქმნიან. 
მცირე საოჯახო ტიპის სახლებში არის ბავშვებისათვის სათანადო საცხოვრებელ პირობებს. პერიოდულად, საჭიროების მიხედვით, ხდება სახლებში გარკვეული ტექნიკური ხარვეზების გამოსწორება, მცირე რემონტი, საჭირო ინვენტარის, სამზარეულო ნივთების, ტექნიკის განახლება. 






